
				এই পাতাটির মুদ্রণ সংশোধন করা প্রয়োজন। 
& Str ইংলেণ্ডের ডায়েরি
করিবার অধিকার সেই লোকের নাই, যে না নিশ্চিতরূপে জানে যে, টাউলারের
C5 (7. vee VEB GPRS 举
সকল ব্যক্তির সম্বন্ধেই এইরূপ কথা খাটে। কংফুচ বলিয়াছেন, যাহা তুমি করিয়া দেখ নাই, তাহা প্রচার করিও না-“ফাস্ট য়্যাক্ট, দেন স্পীক”। অপরের দোষ প্রদর্শন করিবার সময় ইহা প্রকাশ পায় যে, তোমাতে সেদোষ নাই বা তদ্বিপরীত গুণ আছে। তাহা যদি না হয়, অর্থাৎ—তুমি নিজেই যদি সে-দোষে দোষী হও, কেন অপরকে আক্রমণে উৎসাহী হও ? কিন্তু তাই বলিয়া কি মিথ্যাকে সত্য বলিব ?--তাহার প্রয়োজন নাই, অন্তত তীব্রতার সহিত আক্রমণ করিও না ; আক্রান্তগণের মধ্যে আপনাকেও ধরিয়া লাও ।
এমন কোন ব্যক্তি নাই, যাহার কোন না কোন দুৰ্গন্ধময় স্থান মাছি বাহির করিতে পারে না। কোন মানুষ আছে যাহার চরিত্র তন্ন তন্ন করিয়া খুজিয়া দেখিলে ক্রটি বাহির হয় না ! বাছিয়া বাছিয়া ক্রটি বাহির করাই কি আমাদের কাজ, না ভ্রাতৃভাবে প্রত্যেক সাধুভাবকে উৎসাহিত করা আমাদের কাজ ?
জগতের মহাজনাদিগের সম্বন্ধেও আমাদের কাজ কি ? কাহার কি পরিমাণ ভ্রম-প্রমাদ ছিল, তাহ নিরূপণ করিবার জন্য বিচারাসনে বসা আমাদের কর্ম নয়; কিন্তু কাহার কি পরিমাণ সাধুতা ছিল, তাহা দেখিয়া হৃদয়মনকে উন্নত করাই আমাদের কাজ। এই আর একটি সত্য, যাহা ইংলণ্ড বাসকালে মনে দৃঢ় রূপে মুদ্রিত হইয়াছে।
ডক্টর লেগ' (১) নামে খৃষ্টীয় মিশনারী কংফুচের যে জীবনচরিত লিখিয়াছেন, তাহা পাঠ করিয়া দেখা যায় যে, তিনি ক্রমাগত কংফুচেরা খাতায় খরচ
(s) Rev. James Legge, D. D., LL.D. (1815-97)-v5ftf ও সিনোলজিস্ট ; লণ্ডন মিশন সোসাইটির ধর্মযাজকরূপে ১৮৩৯-৭৩ পর্যন্ত মালাক্কা ও হংকঙে প্রচারকার্য করেন ; পরে ১৮৭৫ অব্দে অক্সফোর্ডে চীনাঘভাষার প্রথম অধ্যাপক নিযুক্ত হন। চীনা ক্লাসিক্স ও বহু গ্রন্থের তিনি রচনা অনুবাদ ও সম্পাদনা করেন, তন্মধ্যে কংফুচ-এর জীবন-চরিতও একখানি পুস্তক।

